
Exc.m1 P. D. MARCELLI O. MARADAN
Episcopi Portus Victoriae (Port Victoria)

Victoria, die 25 augusti 1959
Eminentissime Domine,

Litteris ab Eminentia Vestra die 18 iunii a. c. mandatis menseque
elapso a Nobis acceptis, perlibenter responsum nunc damus circa opi-
niones vel vota in Nostra Diocesi colligenda pro Concilii Oecumenici
venturi argumentis apparandis.

Omnibus rite perpensis, omni cum libertate et sinceritate votum
pangimus perfectae submissionis ac pleni obsequii erga decisiones quas
ipsa Commissio Pontificia Antepraeparatoria Augusto Pontifici propo-
situra erit. Nullum nempe argumentum particularis momenti hic et nunc
nobis relevandum videtur, quod a Sancta Matre Ecclesia iam non fue-
rit definitum.

Proinde nec suggestiones speciales Eminentiae Vestrae exponere,
nec argumenta vel territorium nosttum exiguum vel extraneas regiones
spectantia enucleare velimus.

Omnibus ac singulis Pontificiae Commissionis dispositionibus iam
per anticipationem grato laetoque animo annuimus.

Eminentiae Vestrae bona faustaque a Domino adprecans atque auxi-
lium divinum pro Concilii successu peroptans,

in Christo add.mus sum servus
Eminentiae Vestrae Rev.mae

